[image: image1.jpg]L3 HORTZMUGA (1Y) 5,

TEATROA ANTZOKIA






‘La espera’, Hortzmuga eta Arriaga Antzokiak sortutako ekoizpen berriak Vitoria-Gasteizko Nazioarteko XXXV Jaialdian hasiko du bere ibilbidea

 


· Joan den urrian Bilbon estreinatuko antzezlan honek Arantza Goikoetxea, Joseba Apaolaza, Gurutze Beitia jokalariak eta Alain Sancho musikaria biltzen ditu

· Josu Monterok idatzitako testu originalean oinarrituta, hiltzear dagoen musikaria eta biharamunean espetxetik irtengo den emakumea ditu protagonista

 
Bilbon joan den urrian eta ikuslego zabal baten aurrean estreinatutako ‘La espera. Nadar de noche’ antzezlanak Vitoria-Gasteizko Nazioarteko Antzerki Jaialdian hasiko du bere ibilbide berria, Jesus Ibañez de Matauko antzokian azaroaren 18an iluntzeko 20.30etan eskainiko den emanaldiarekin hain zuzen ere. “La espera” Josu Montero poeta eta idazlearen testua du oinarri eta Raul Cancelok zuzendutako ikuskizun hunkigarria da.
“La espera”k euren patuaren zain dauden hiru pertsonaia biltzen ditu gela bateko bakardadea iradokitzen duen espazio metaforikoan. Musikariarentzat (Joseba Apaolaza) itsasertzean dagoen etxeko ganbera da. Hiltzorian dagoela, bere azken orduak hantxe ematea erabaki du, onartzen ez duen etorkizuna bertan itxarotea, musika egiten gozatzeko eta maitatzeko irrika ez baitzaio itzali. Atxilopean azken hamabost urte egon den emaumearentzat (Arantza Goikoetxea), berriz, ziega da. Kartzelan emango dituen azken orduen gotorlekua. Hirugarren pertsonai bat ere badago (Gurutze Beitia) baten erizaina, bestearen amaren izpiritua, ikuslegoarentzat Sherezade... Eta guztien lagun, musika, Alain Sancho saxojoleak taulagainean jotzen duen oihua, pertsonaien arima...

Raul Cancelo zuzendariaren aburuz, Hortzmuga Teatroa eta Arriaga Antzokiaren arteko ekoizpen hau sortze prozesuan parte hartu duten guztien artean bizitako abentura izan da: “berau egituratzen dutenak batera eta era paraleloan hazten joan dira, bai testua, zein plastika eta musika, baina batipat antzerki jokalarien partaidetzarekin, antzezlanak behar duen poetika berezia islatzea lortu baitute. Izan ere, egituraketa klasikotik aldentzen den ikuskizuna dugu, muina, konfliktoa protagonisten baitan dagoelako. Hori dela-eta, antzezle lana ohikotik aldentzea beharrezkoa zen, eta nik aurreikusi baino hartarago eramatea lortu dute”. 

Ekoizpen honetan garrantzi handia duen musikaren egilea den Shanti Basaurik azaldu duenez, antzezlana sortzen zen heinean bere lana ere egitean, impromptu-an sakontzea behartu du,: “Arriskutsua lan egiteko era, baina egiazkoa da emaitza. Bestalde, Alain Sancho saxojolea bezalako musikaria eszenatokian izateak balio erantsia ematen dio”.

Hortzmugarekin batera ekoizpen honen atzean dagoen Arriaga Antzokiko zuzendari artistikoa den Emilio Sagik, bestalde, ‘La espera’n parte hartu duen taldea goraipatu izan du: “Testua zoragarria da. Mintzen duen poetika dario. Bere gogortasunagatik klasikoak gogora ekartzen ditu nonbait, baina momentu komikoekin ere uztartzen da”.

Kontrako bidean doazen pertsonaia biren istorioa bada ere, ‘La espera’ko protagonistek bizitzaren aurrean duten jarrera antzerakoa dute, Josu Montero antzerkigilearen esanetan: “Desindustrializazioaren seme-alabak dira biak, kontentagaitzak, atzekoz aurrera bizi izan diren matxinoak, baina euren bizitzaren momentu jakin batean –antzezlana gertatzen den gaua, zehazki– errealitateareki estropozu egingo dute”.

Informazio gehiago (Josu Montero, Raul Cancelo eta jokalariekin elkarrizketak) Youtubeko kanalean: http://www.youtube.com/user/KomunikArtez


Kalitateko argazkiak eskuratzeko: http://www.mediafire.com/?8weo3a0lfca5y 



Informazio gehiago eta elkarrizketak lotzeko:

KomunikArtez
Borja Relaño
Aretxaga 8, behea
48003 Bilbao
comunicacion@artezblai.com
944 795 287 / 608 249 018

